UNICLIC LEIÐBEININGAR 

VINSAMLEGAST LESIÐ ÞETTA ÁÐUR EN ÞIÐ BYRJIÐ 

Notið góðan tíma til undirbúnings áður en þið hefjist handa við að leggja parketið. Lesið allar leiðbeiningar og hafið samband við söluaðila ef eitthvað er óskýrt. 

Undirbúningur 

Gólfflötur verður að vera þurr, sléttur og jafn. Til þess að meta hvort að gólfið sé nógu slétt þarf að athuga að hámarks frávik gólfflatar þegar mælt er yfir 2,0 metra sé hvergi meira en 2 mm.
Til þess að tryggja að lagning verði jöfn er nauðsynlegt að slétta gólfið sé frávik meira en 2 mm á hverja 2 metra. Viðeigandi flotefni á að setja á steypt gólf en trégólf verður að hefla, pússa með sandpappír eða fylla. 

Hámarksrakastig 

Lágmarks biðtími áður en parket er lagt á nýsteypt gólf er 6-8 vikur. Hins vegar er nauðsynlegt að mæla rakastigið í gólfinu áður en á það er lagt til þess að vera viss um að rakinn sé ekki yfir þeim mörkum sem æskilegt er. Leggið 0,2 mm plastfilmu sem vörn gegn þeim raka sem eftir gæti verið. Látið samskeyti skarast um 30 cm og festið plastfilmuna með límbandi. Plastfilman verður að ná upp á alla veggi. Ekki skera plastfilmuna fyrr en eftir að búið er að koma listum fyrir, og þá við efri kant listanna. 

Gólffletir 
Gólfteppi þarf venjulega að fjarlægja en vínill, eða þunn teppi (t.d. teppaflísar) má skilja eftir. Ef 14 mm þykkt viðargólf er lagt ofan á svamp þá á svampurinn að vera 30 kg/m3 eða 20 kg/m3 ef hann er með innbyggðum stuðningslengjum.  Viðargólfið er yfirleitt lagt samsíða langhlið herbergis. Ef leggja á parket á gamalt undið trégólf þarf að leggja það þvert yfir gamla gólfið eða hefla það fyrst. Leggið pappírsundirdúk eða svamp (hámark 2 mm þykkt) á gömul trégólf eða spónaplötur. Geymið parketið við stofuhita í pakkningum í a.m.k. tvo sólahringa áður en lagning hefst. Uniclic parket má aðeins leggja þar sem er a.m.k. 17°C hiti. Rakastigið í herberginu á að vera 30-60%. 

Athugið að nógu mikið rými sé til að opna og loka hurðum eftir að gólfið hefur verið lagt. Nauðsynlegt getur verið að hefla neðri kant hurða eða færa hjarir til. Athugið hvort að nauðsynlegt sé að saga fyrstu röð plankanna eftir endilöngu áður en lagning hefst. 

Ef gólfið er meira en 8 m að breidd (plankar, hlið við hlið) og lengdin er meira en 12 m, eða ef gólfið er óreglulegt í laginu (ekki ferkantað), er nauðsynlegt að skilja eftir hæfilegt þenslubil.  

Forðist að leggja samfleytt gólf í fleiri en eitt herbergi. Skiljið eftir þenslubil milli herbergja. Þunga hluti eins og arna, eldhússinnréttingar og þungar bókahillur á ekki að setja ofan á parketið. Það getur haft áhrif á eðlilega hreyfingu gólfs og valdið því að bil myndist milli planka. 

VERKFÆRI 

Góð verkfæri létta vinnuna og eru nauðsynleg til þess að ná sem bestum árangri. Flest eftirfarandi verkfæra eru nauðsynleg: Band (svipað og lóðlína). Ásláttarkubbur, reglustika, kantvinkill, fín trésög, beittur hnífur (fyrir fínar lagfæringar og fl.), hamar, trékubbar, tréfleygar, undirlag úr pappír eða svampi, blýantur, ásláttarjárn (sérstakt verkfæri til notkunar á síðasta planka við vegg). Þessi verkfæri eru fáanleg í gólfefna- eða í járnvöruverslunum. Stingsög (til að skera út göt fyrir rör og fl.). Borsveif og bor (til að bora göt fyrir rör). Borinn verður að vera 20 mm stærri en þvermál rörsins. 

Til viðbótar, þar sem nauðsynlegt er 

Rósettur, 0,2 mm plastfilma, flotefni. Til þess að gera ráð fyrir þenslu undir hurðarlistum getur verið nauðsynlegt að saga neðsta hluta þeirra af í kringum hurð. Notið bút af planka undir sögina til þess að tryggja að sagað sé á réttum stað. (Sjá mynd 12A).
Athugið: Áður en þið byrjið að leggja gólfið, skoðið plankana og leitið að göllum eða skemmdum og hvort að litir séu réttir.  Engar bótakröfur verða samþykktar eftir að parketið hefur verið lagt. 

Á þennan hátt er parketið lagt (fljótandi gólf) 

1. Leggið 0,2 mm plastfilmu á steypt gólf. Látið samskeyti skarast um 30 cm og festið filmuna með límbandi.  Plastfilma verður að ná upp á alla veggi. Skerið plastfilmuna eftir að búið er að festa lista.

Leggið 20-30 kg/m3 svamp ofan á 0,2 mm plastfilmuna. 


2. Leggið fyrstu tvær raðir plankanna við vegginn frá hægri til vinstri. Tappinn á að vera veggjarmegin. Skerið alla tappa af við fyrstu röð planka þannig að þeir séu sléttir við vegginn. Skerið tappana af við enda fyrsta planka og við enda allra planka sem koma við vegg þannig að endarnir séu sem jafnastir við vegginn.  

Lagning frá hægri til vinstri 

3. Byrjið að leggja plankana sem merktir eru 1,2,3 og 4. Snúið ykkur að veggnum og leggið plankana frá hægri til vinstri.  Sagið planka 2 í tvennt í miðjunni. Skerið tappann af enda plankans þannig að plankinn sé sléttur við vegginn. Setjið einn fleyg milli enda plankans og veggsins til þess að skilja eftir 10 mm þenslubil. Í flestum heimahúsum er rétt að gera ráð fyrir 10 mm þenslubili til þess að viðargólf geti þanist út eða dregist saman vegna breytinga á loftrakastigi. Þenslubilið er falið í lok lagningarinnar með því að nota lista. Skemmda eða gallaða planka ætti að geyma. Ef til vill er hægt að nota hluta þeirra síðar. Þenslubil verður að vera við allar hliðar gólfsins og við hurðir, rör, stiga og fl. Í stærri herbergjum á bilið að vera a.m.k. 1,5 mm fyrir hvern metra gólfsins. Þykkt lista má aldrei ráða hve þenslubilið er stórt. 

Hallið planka 2 lítillega og smeygið tappa plankans inn í nót planka 1. Ýtið niður þar til samskeytin smella saman. Bankið á plankann með lófanum ef samskeytin lokast ekki alveg .


4. Setjið tappa planka 3 í nót planka 1. Ýtið niður á planka 3 en gangið úr skugga um að plankar 1 og 3 séu í beinni línu.

5. 4-5 mm bil verður við samskeytin. Notið ásláttarkubb til þess að banka á nótarenda planka 3 þannig að hann smellist inn í nótarenda planka 1. Setjið ásláttarkubbinn við efri hluta nótarenda og bankið.

6. Setjið tappa planka 4 í nót planka 2. Lyftið planka 4 varlega svo að tappinn komist inn í nót planka 1 og 3. Ýtið á planka 4 með höndunum þangað til hann smellur í planka 1 og 3. Ef nauðsynlegt er, bankið með ásláttarkubb á langhlið planka 4 til þess að jafna plankaröðina. Bankið svo á nótarenda planka 4 til að koma honum inn í planka 2. 

7. Leggið planka 5 og 6 saman. Sagið þá í rétta lengd en skiljið eftir 10 mm þenslubil við vegginn. Það sem er eftir af planka 5 fer í 3. röð og það sem er eftir af planka 6 fer í 4. röð. 

8. Notið ásláttarjárn til þess að koma plönkum saman við enda raðarinnar. 

9. Notið lóðlínu til þess að ganga úr skugga um að plankarnir í fyrstu tveimur röðunum séu í beinni línu. Byrjið á 3. röðinni með því að nota bútinn sem eftir er af planka 5. Gleymið ekki að a.m.k. 50 cm verða að vera milli enda plankanna. 

10. Í flestum tilfellum er nauðsynlegt að saga síðustu röð planka eftir endilöngu. Ef búið er að reikna út að síðasta röðin verði mjórri en 5 cm er betra að saga bæði fyrstu og síðustu röðina eftir endilöngu til þess að hvorug þeirra verði of mjó. Til þess að gera línu sem síðasta röð planka er söguð eftir eru plankarnir í síðustu röðinni lagðir ofan á plankana í næstsíðustu röðinni. Leggið svo stuttan bút af fullri breidd ofan á þá með tappann að veggnum og teiknið svo línu á plankann sem þarf að saga. Lagfærið línuna og gerið ráð fyrir mismun vegna breiddar tappa og breiddar þenslubils. Sagið plankann við línuna. 

11. Ljúkið lagningu með því að smeygja síðusta plankanum á réttan stað og ýtið honum niður.  Notið ásláttarjárn til þess að jafna plankaröðina ef nauðsynlegt er. Setjið inn fleyga. 

12. Sagið planka til þess að þeir passi við hurðir og rör. 


13. Ljúkið verkinu með því að festa listana. Skiljið eftir nægilegt bil milli gólfs og lista svo að gólfið klemmist ekki. Notið viðeigandi lista ef annar endi gólfsins er ekki við vegg. Sérstakir listar eru notaðir við þröskulda. 
Allar mottur og yfirbreiðslur sem settar eru á gólfið verða að vera gegndræpar og mega ekki upplita gólfið eða skilja eftir bletti.
Lagning frá vinstri til hægri 

14. Öll skref eru eins nema að byrjunarpunkturinn er annar og í skrefum 4, 5 og 6 er nótarendi settur í tappaenda áður en ýtt er niður. 

4-5 mm bil verður að vera við samskeyti. Notið ásláttarkubb og hamar og bankið inn frá tappaenda til þess að loka samskeytum alveg.   Vinsamlegast athugið að þessi aðferð getur orðið til þess að nauðsynlegt sé að banka oftar á tappaenda til þess að nót og tappi passi fullkomlega saman. 

Í skrefi 6, setjið nótarenda planka 4 í tappaenda planka 2.

Haldið er áfram á sama hátt og gert var við lagningu frá hægri til vinstri.


Harðviðargólf og gólfhitun 

Fylgið eftirfarandi leiðbeiningum þegar Uniclic parket er lagt þar sem hiti er í gólfum. Parket ur beyki eða hlyni er ekki hentugt þar sem hiti er í gólfum. Náttúrulegar hreyfingar þessara viðartegunda eru meiri en hreyfingar annarra tegunda. 


Hámarkshiti  á yfirborði parkets má hvergi vera meira en 27°C.
Undirbúningur þar sem er nýtt gólfhitunarkerfi 

Áður en lagning hefst þarf að mæla rakastig upphitaðs gólfsins á þremur mismunandi stöðum og skrá tölurnar. Notið sömu mælistaði þegar nánari mælingar eru gerðar. 
1. Flotefni á að vera lagt samkvæmt staðli DIN 18353 og leiðbeiningum frá Central Association of the German Construction Industry verður að fylgja. Lámarks biðtími fyrir lagningu parkets er 21 dagar. Það er áríðandi að fylla samskeyti og sprungur ef líma á parketið við gólfið. Þetta er gert með því að nota tveggjaparta lím. Ekki fylla í þenslubil sem framleiðandi gólfhitunarkerfis hefur gert. 

2. Þegar gólfið er hitað upp í fyrsta skipti þarf að hækka hitann um 15°C á hverjum degi þangað til hámarkshita (45°C) er náð. 

3. Haldið hitanum stöðugum við 45°C í 7 daga. 

4. Lækkið þá hitann um 15°C daglega þangað til hann er kominn niður í 25°C á 37. degi. 

5. Slökkvið á hitakerfinu í 7 daga. 

6. Hækkið hitann í 4 daga uns hitinn nær 45°C og  lækkið þá, frá og með 49. degi, hitann aftur í 25°C. Þessi áætlun inniheldur lágmarks fjölda upphitunardaga. Hver dagur til viðbótar hjálpar þó til við að minnka raka og veitir meira öryggi. Byrjið að leggja parketið á 51. degi. Haldið hitanum í 25°C á þessum tíma. 

7. Nú má leggja parketið. Fylgið leiðbeiningunum hér fyrir ofan. Á meðan á lagningu stendur verður yfirborðshitastig steypunnar að vera a.m.k. 18°C og rakastig á bilinu 30-60%. 

8. Þeim skilyrðum sem nefnd eru í lið 7 verður að halda í 5 daga í viðbót eftir lagningu. 

9. Nú má hita upp gólfið. 

Athugið:
Ábyrgð verður ógild nema að upphitunarskrá sé fyllt út og með undirskrift.


Undirbúningur þar sem gólfhitunarkerfi er þegar til staðar 
Þar sem hitunarkerfi með heitu vatni er til staðar og hefur verið notað í nokkur ár, mælum við með því að hitinn verði hækkaður í 45°C í heila viku og svo lækkaður í 25°C. Hér er ekki hægt að gera ráð fyrir öllum tegundum gólfhitunarkerfa. Vinsamlega hafið því samband við framleiðanda kerfisins eða umboðsmann ef að spurningar vakna. 

Hita- og rakastig herbergis 

Það sem er gott fyrir fólk er gott fyrir parket. Við mælum með 20°C stofuhita. Rakastigið þarf að vera á bilinu 30-60% allt árið. Ef að parketið ofþornar geta skapast bil milli plankanna. Því er æskilegt að nota rakagjafa þegar loft er þurrt. 

Forvarnaraðgerðir
 Til þess að viðhalda gæðum og fegurð parkets, mælum við með því að þið notið hlífðarpúða undir stóla og húsgögn. Leggið mottur við innganga til þess að minna berist inn af óhreinindum og raka. Hjól undir stólum verða að uppfylla kröfur DIN EN 12529. Notið eingöngu parkethjól eða W týpu hjól. 

Viðhald gólfa sem lökkuð hafa verið með lakki með sólarvörn  

Universal viðargólf hefur verið sprautað með endingargóðu lagi af Mara-Thon sem er sólvarnarlakk sem ver gólfið einnig gegn rispum. Við mælum ekki með að nýlagt gólf sé pússað og endurlakkað, þar sem að ekki er hægt að verja parketið betur en gert er í verksmiðjunni með Mara-Thon. Ryksugið parketið reglulega. Hreinsið gólfið með rökum klút ef nauðsynlegt er. Það má setja nokkra dropa af mildu hreinsiefni út í vatnið. Aldrei skvetta vatni á gólfið. Olíu-, gúmmí- og tjörubletti má fjarlægja með terpentínu. 

OLÍUBORIÐ VIÐARGÓLF 
Leiðbeiningar um viðhald á olíubornum viðargólfum 

Olíuborið parket er aðlaðandi náttúrulegt efni. Mikilvægt er að standa rétt að viðhaldi þess frá byrjun til þess að þú getir notið þess sem lengst. Olían sem borin er á gólfið myndar smám saman varnarfilmu sem heldur óhreinindum frá parketinu. 

Viðhald eftir lagningu 

Náttúruleg eða hvít olía hefur verið borin á Universal parketið í verksmiðjunni. Til þess að gefa gólfinu ykkar góða langtímavörn er mikilvægt að hreinsa gólfið með viðarsápu strax eftir lagningu (sjá leiðbeiningar um hreinsun og viðhald hér fyrir neðan). 

Hreinsun og viðhald 

Ryksugið eða sópið gólfið daglega. Viðargólf ætti að strjúka yfir reglulega með rökum klút. Bætið viðarsápu í vatnið þegar þið þrífið olíuborið parket. Notið tvær fötur: Aðra með sápuvatni og hina með hreinu volgu vatni.  Bleytið klútinn í sápuvatninu og vindið vel áður en þið strjúkið yfir gólfið. Skolið klútinn í hreina vatninu þegar að þörf krefur. 

Athugið: Ekki skola gólfið með hreinu vatni og notið ekki míkrófíberklúta eða moppur. Auk þess að hreinsa gólfið myndar viðarsápa varnarfilmu á yfirborðinu sem að hrindir frá sér óhreinindum. Fyrsta hálfa mánuðinn er gott að strjúka nokkrum sinnum yfir gólfið með sápuvatni þar til að varnarfilma hefur myndast. Aldrei skvetta vatni á gólfið. 

Djúphreinsun 

Notið öflugan viðarhreinsilög ef að gólfið er mjög skítugt. Um leið og djúphreinsun er lokið skal strjúka yfir gólfið með sápuvatni til að ný varnarfilma myndist. 

Útlitsviðhald 

Hægt er að hressa upp á útlit gólfs sem er orðið grátt eða matt eftir langa notkun með því að bera á það nýtt olíulag. Fyrst þarf að djúphreinsa gólfið með öflugum viðarhreinsilög og láta það þorna í 4 – 8 klst. áður en olían er borin á. Berið þunnt olíulag á parketið með vél, rúllu eða bómullarklút. Nægileg olía hefur verið borin á gólfið þegar það byrjar að glansa. Gætið þess að olíulag liggi ekki eftir á yfirborðinu.                 Bónið gólfið varlega með mjúkum bómullarklút eða hvítum bónpúða. Bíðið 4 klst. áður en gengið er um gólfið. Bíðið a.m.k. í sólarhring áður en þið strjúkið yfir gólfið með viðarsápu. 
Varúð
Til að koma í veg fyrir íkveikju er mikilvægt að leggja alla olíubleytta klúta og púða í vatn um leið og notkun er lokið og láta þá síðan þorna. Nánari upplýsingar um viðhald viðargólfa er hægt að nálgast hjá söluaðilum. 

